
A.L. 106 tal-2021

ATT DWAR L-ATTIV FINANZJARJU VIRTWALI 
(KAP. 590)

Regolamenti tal-2021 li jemendaw l-Att dwar 
l-Attiv Finanzjarju Virtwali

BIS-SAĦĦA tas-setgħat mogħtija bil-paragrafi (a) u (n) tas-
subartikolu (1) tal-artikolu 38 tal-Att dwar l-Attiv Finanzjarju
Virtwali, il-Ministru responsabbli għar-regolamentazzjoni tas-servizzi
finanzjarji, fuq il-parir u b’konsultazzjoni mal-Awtorità għas-Servizzi
Finanzjarji ta’ Malta, għamel dawn ir-regolamenti li ġejjin:-

Titolu u għan.

Kap. 590.

1. (1) It-titolu ta’ dawn ir-regolamenti hu r-Regolamenti tal-
2021 li jemendaw l-Att dwar l-Attiv Finanzjarju Virtwali u dawn ir-
regolamenti għandhom jinqraw u jinftiehmu ħaġa waħda mal-Att dwar
l-Attiv Finanzjarju Virtwali, hawn iżjed ’il quddiem imsejjaħ "l-Att
prinċipali".

(2) Dawn ir-regolamenti jfittxu li jiċċaraw it-tifsira "borża ta’
VFA" fl-artikolu 2(2) tal-Att prinċipali, kif ukoll sabiex jiġi inkluż it-
"trasferiment ta’ attivi finanzjarji virtwali" bħala servizz ta’ VFA ġdid
taħt it-Tieni Skeda li tinsab mal-Att prinċipali.

Jemenda l-
artikolu 2 tal-
Att prinċipali.

2. Fis-subartikolu (2) tal-artikolu 2 tal-Att prinċipali, għat-
tifsira "borża ta’ VFA" għandha tiġi sostitwita din li ġejja:

" "borża ta’ VFA" tfisser borża ta’ DLT għal attivi
finanzjarji virtwali, li topera f’Malta jew minn Malta, li fiha
interessi multipli ta’ xiri u bejgħ minn terzi għal-attivi finanzjarji
virtwali jistgħu jinteraġixxu b'mod li jirriżulta f'kuntratt, billi jiġi
skambjat attiv finanzjarju virtwali għal ieħor jew attiv
finanzjarju virtwali għal munita fiat li hija valuta legali jew
munita fiat li hija valuta legali għal attiv finanzjarju virtwali;".

Jemenda t-Tieni 
Skeda li tinsab 
mal-Att 
prinċipali.

3. Fil-partita 8 tat-Tieni Skeda li tinsab mal-Att prinċipali,
għall-kelma "VFA." għanda tiġi sostitwita l-kelma "VFA" u minnufih
warajha għandha tiżdied il-partita ġdida li ġejja:

"9. Trasferiment ta’ attivi finanzjarji virtwali

It-twettiq ta’ tranzazzjoni f’isem terz li ċċaqlaq attiv
finanzjarju virtwali minn indirizz ta’ attiv finanzjarju virtwali
jew kont għal ieħor.".

